


















Penjagaan stamina dan kesihatan diri perlu diberi penekanan 
sekiranya seseorang itu berminat untuk menyertai dunia tilawah 
al-Quran secara serius. Sekiranya dua aspek ini tidak  diendahkan, 
adalah sukar untuk seorang qari atau qariah itu menghadapi cabaran 
dan dugaan ketika sesi pertandingan.

Ini adalah antara tips yang dikongsi oleh Ustaz Wan Fakhrul Razi bin 
Wan Mohamad di dalam satu temu bual ekslusif bersama beliau.

Baru-baru ini, Ustaz Wan Fakhrul Razi telah mengharumkan nama 
Kolej Universiti Islam Antarabangsa Selangor (KUIS) dengan               
mendapat johan qari Majlis Tilawah al-Quran Peringkat Negeri bagi 
Wilayah Persekutuan dan memperolehi tempat ketiga di dalam Majlis 
Tilawah al-Quran Peringkat Kebangsaan kali ke 57 yang berlangsung 
di Kuantan dari 14 Mei hingga 17 Mei 2014.

Ustaz Wan Fakhrul Razi sering berjoging untuk memastikan tahap 
stamina berada dalam keadaan yang baik. Menurut beliau, stamina 
yang tinggi berupaya untuk membantu seorang qari dan qariah itu 
mengawal pernafasan ketika pembacaan. 

Beliau juga kurang mengambil makanan yang berminyak, pedas, 
buah yang bergetah dan minuman sejuk. Biasanya sebulan sebelum 
pertandingan, Ustaz Wan Fakhrul Razi akan mula menjaga pema-
kanan beliau.

“Penjagaan suara itu amat penting, kerana untuk seorang qari, suara 
itu adalah aset,” kata beliau.

Sebagai seorang tenaga pengajar di Pusat Asasi KUIS, Ustaz Wan 
Fakhrul Razi sentiasa berharap kejayaan beliau berupaya menjentik 
minat pelajar-pelajar untuk mendalami ilmu al-Quran dan taranum. 

Menyentuh tentang taranum, beliau amat bersemangat sekali setiap 
kali bercerita mengenainya. Jelas terbayang di wajah Ustaz Wan 
Fakhrul Razi rasa cinta yang mendalam terhadap ilmu ini.

Minat tersebut diperturunkan daripada bonda beliau sendiri iaitu 
Hajjah Mariam binti Ismail yang berketurunan Cina dan juga 
dorongan daripada ayahanda beliau, Tuan Guru Haji Wan 
Mohamad bin Haji Long yang berketurunan Arab Yaman. Ustaz 
Wan Fakhrul Razi mula berjinak di dalam dunia tilawah ketika 
beliau belajar pada peringkat sekolah rendah pada sekitar tahun 
1980an.

“Saya masih ingat, setiap kali musim pertandingan al-Quran, 
arwah ibu saya akan merendamkan sebotol air asam jawa ke 
dalam dasar perigi dan dibiarkan semalaman. Pada waktu 
subuh, ibu saya akan menyuruh saya minum (air asam jawa itu), 
manakala ayah saya pula sering mengingatkan saya           
mengambil sebiji telur ayam kampung pada waktu pagi.” Jelas 
sekali, untuk menjadi seorang qari atau qariah, minat sahaja 
tidak   mencukupi tanpa disertakan dengan kesungguhan yang 
mutlak. 

Ustaz Wan Fakhrul Razi sentiasa bersedia untuk membantu 
sesiapa sahaja yang berminat dan mempunyai kesungguhan 
untuk mendalami ilmu taranum. Kepada beliau, ilmu ini wajib 
diperturunkan dan  dipanjangkan kepada generasi lain agar roh 
al-Quran itu sentiasa terpelihara.

Antara anak didik beliau yang telah berjaya adalah juara Akademi 

turut menyertai tilawah peringkat kebangsaan baru-baru ini 
sebagai wakil dari negeri Kelantan. Selain Abdullah Fahmi,   
anak-anak didik beliau yang lain adalah johan tilawah al-Quran 

johan tilawah al-Quran kategori kanak-kanak peringkat Negeri 

Adik-adikku musim ke dua (tahun 2011) anjuran bersama JAKIM 
dan TV 9 iaitu adik Zaid Najmuddin Zul Akmal. Adik Zaid yang kini 
berusia 14 tahun, masih lagi mempelajari ilmu taranum daripada 
Ustaz Wan Fakhrul Razi.

LawatanÊMahabbahÊPihakÊSeksyenÊAlumniÊ&Ê
RundingcaraÊkeÊICANÊUITMÊShahÊAlamÊ

Seksyen Alumni & Rundingcara,Bahagian Pembangunan Mahasiswa bersama Persatuan Alumni KUIS telah men-

jalankan lawatan Mahabbah Alumni ke Pejabat Jaringan Industri, Masyarakat & Alumni (ICAN) UITM Shah Alam 

pada 22 Mei 2014 yang lalu.

Ahli rombongan terdiri seramai 10 orang yang diketuai oleh Timbalan Rektor Pembangunan Mahasiswa & Alumni Dr 

Mokmin Bin Basri. Tujuan utama adalah untuk mengadakan perbincangan dan perkongsian idea selanjutnya mem-

bina jaringan lestari di antara Alumni UiTM dan Alumni KUIS.

